
             ብናይ ካልኦት ሰባት ሞባይል ምጥቃም ዝጸንሐ ጸገም ንምእላይ፡  
                         ኤሪተል ሓድሽ መፍትሒ ቀሪቡ ኣሎ 

    

                                   

   ክሳብ ሕጂ ብዙሓት ሰባት ብናይ ኣቦሓጐኦም፡ ዓባዮም፡ ኣሞኦም፡  ሓትኖኦም፡ ወዘተ ከውጽኡን ክጥቀሙን ጸኒሖም’ዮም። 
ነዚ ንምምሕያሽ ግና ኤሪተል ሓደ መደብ ሰሪዑ ኣሎ። ንሱ ድማ ግቡኡ ዝገበረን ሃገራዊ መንነት ዘለዎን ዜጋ ካብ ዝዀነት 
መደበር ናይ ኤሪተል ከይዱ ዝጥቀመላ ዘሎ ሞባይሉ ብስሙ ክገብራ ናይ ምቕያር ተኽእሎ ተፈቒዱ ኣሎ። እዚ ድማ ንኹሉ 

ሰብ ዓቢዪ ፍታሕ’ዩ ኰይኑ ዘሎ።  

ስለዚ፡ ዝዀነ ሰብ በታ ቴለፎን ዝገበሮ ጉድለት ተሓታቲ ምዃኑ ተረዲኡ፡ ነዚ ዕድል’ዚ ግቡኡ ዝፈጸመን ሃገራዊ መንነት 

(ታሴራ) ዘለዎን ሰብ ክጥቀመሉ ኣገዳሲ’ዩ። እቶም ዓበይቲ (ብስሞም ሞባይል ዝወጽእ ዘሎ) ሰባት’ውን ካብዚ ጉድለት’ዚ 
ናጻ ክዀኑ ይኽእሉ።  

 

እቲ ካልእ ኣዛራቢ ኰይኑ ዝጸንሐ፡ ናይ ገያሾ ጉዳይ’ዩ። ካብ ደገ ንኤርትራ  (ሃገሮም) ዝመጹ ኤርትራውያን ይኹኑ 

ወጻእተኛታት ገያሾ፡ ብናይ ቤተሰቦም ወይ እናተኻረዩ’ዮም ሞባይል ክጥቀሙ ጸኒሖም። በዚ ተፈቒዱ ዘሎ ዕድል ግን፡ ካብ ደገ 

ዝመጹ ኤርትራውያን፡ ካብ ኤሪተል ገዚኦም ክጥቀሙ ይኽእሉ’ዮም።  

 
እቲ ኣገባብ ድማ መጀመርያ ናይ ክልተ ወርሒ ገዚኦም ክጥቀሙ ይኽእሉ፡ ግዜኦም ምስ ዘናውሑ ድማ ደጊሞም ናይ ክልተ 

ወርሒ ገዚኦም ክግልገልሉ ይኽእሉ። ኤርትራውያን ዘይኰኑ (ወጻእተኛታት) ድማ፡ ብተመሳሳሊ ኣገባብ፡ ናይ ፓስፖርቶም 

ቅዳሕ (ኮፒ)ን ደኲሞንቶምን ኣርእዮም ሞባይል ክዕድጉ ወይ ክወስዱ ይኽእሉ’ዮም። እዚ ዕድል’ዚ ሓደ መድረኽ ከፊቱልና 
ስለዘሎ፡ በዚ ኣጋጣሚ ትካል ኤሪተል ንኹሉ ህዝቢ ተጠቃማይ ክኸውን ክሕብር እደሊ። 
 
እዚ ሓበሬታ እዚ፡ ካብ ሓዳስ ኤርትራ ዝተረኽበ ቅዳሕ ኮይኑ፡ ካብ’ቲ  ብተኸታታሊ ክወጽእ ዝቐነየ ሰፊሕ ዝርዝራዊ 
ትሕዝቶ ቃለ ምልልስ ምስ ሰብ መዚ ኤሪተል፡ ነዛ ክፋል እዚኣ ፈልየ ከውጽኣ ዝመረጽኩ፡ ነዞም ኣብ ወጻኢ እንነብር 
ዜጋታት፡ ኣብ ሃገር ንዕዶትን ምብጽሓን ኣብ እንንቀሳቐሰሉ ጊዜ ንዝጸንሐ ማሕንቖ ፍታሕ ስለ ዝተረኽበሉ፡ ነዚ ተረኺቡ 
ዘሎ ፍታሕ፡ ነቶም ነቲ ሰፊሕ ትሕዝቶ ክትከታተሉ ዕድል ዘየጋጠመኩም፡ ነዚ ጽቡቕ ፍታሕን ንክትሕበሩ፡ እንሆ፡ ሰናይ 
ንባብ።  
 

 

 


